
 

 

 

 

 

 

 

  

Službeni glasnik 

 
 

G r a d a T u z l a 

 

GODINA LX        13. JANUAR 2023. GODINE BROJ 1 
   

 
 
 
 

 

 

I  AKTI GRADSKOG VIJEĆA GRADA TUZLA 
 

 

1 
Na osnovu člana 8. Zakona o principima lokalne 

samouprave („Službene novine Federacije Bosne i 

Hercegovine“, broj 49/06 i 51/09), člana 14. stav 2. alineja 

11. i člana 25. Statuta Grada Tuzle („Službeni glasnik 

Grada Tuzle“, broj 6/21), a u vezi sa članom 6. Zakona o 

komunalnim djelatnostima („Službene novine Tuzlanskog 

kantona“, broj 11/21 – prečišćeni tekst), Gradsko vijeće 
Tuzla na sjednici održanoj dana 12. 1. 2023. godine, donosi 

 

 

ODLUKU  

o davanju saglasnosti na prijedlog tehničkog rješenja 

rekonstrukcije magistralnog vrelovoda kao dijela 

sistema daljinskog grijanja Grada Tuzle 

 

 

Član 1. 

 
Daje se saglasnost na tehničko rješenje Prijedlog 3. - 

rekonstrukcija magistralnog vrelovoda sa DN 800 

predizolovanim cijevima (podzemno), sadržano u Tehno-

ekonomskoj analizi rekonstrukcije magistralnog vrelovoda 

kao dijela sistema daljinskog zagrijavanja Grada Tuzle, 

koju je izradilo JP “Centralno grijanje” d.d. Tuzla. 

 

Član 2. 

 

Zadužuje se JP “Centralno grijanje” d.d. Tuzla, da u 

saradnji sa nadležnim organima Grada Tuzle, po stupanju 

na snagu ove Odluke, bez odlaganja nastavi sa aktivnostima 

na realizaciji prijedloga tehničkog rješenja iz člana 1. ove 

Odluke. 

 

Član 3. 

 

Ova Odluka stupa na snagu narednog dana od dana 

objavljivanja u “Službenom glasniku Grada Tuzle.” 
 

GRAD TUZLA                             PREDSJEDAVAJUĆI 

Gradsko vijeće         

Broj: 01/19-A-1005-2023                Nataša Perić 

12. januar 2023. godine                                                           

   
 

2 
Na osnovu člana 13. stav 2. alineja 3. Zakona o 

principima lokalne samouprave u Federaciji Bosne i 

Hercegovine („Službene novine Federacije Bosne i 

Hercegovine“, broj: 49/06 i 51/09), člana 38. Zakona o 

prostornom uređenju i građenju („Službene novine 

Tuzlanskog kantona“, broj: 6/11, 4/13, 15/13, 3/15, 2/16 i 

4/17) i člana 25. Statuta Grada Tuzla („Službeni glasnik 

Grada Tuzla“, broj: 6/21), Gradsko vijeće Tuzla, na sjednici 

održanoj dana 12. 1. 2023. godine, donosi: 

 

 

ODLUKU  

o provođenju Zoning plana zona rekreacije “Stara 

Majevica“ i “Zeleni kamen“ u Tuzli 

I   Opšte odredbe 

 

Član 1. 

 

 Ovom Odlukom utvrđuju se uslovi korištenja, 

izgradnje objekata, uređenja i zaštite prostora i dobara u 

okviru prostorne cjeline tretirane Zoning planom zona 

rekreacije “Stara Majevica“ i “Zeleni kamen“ u Tuzli (u 

daljem tekstu Zoning plan). 
 

Član 2. 

 

(1) Prostor obuhvaćen Zoning planom zona rekreacije 

“Stara Majevica“ i “Zeleni kamen“  u Tuzli se sastoji od 

dvije cjeline i pješačke staze koja ih povezuje, tako da se 

prostorna cjelina Stara Majevica nalazi u okviru urbanog 

područja Dokanj i Breške, prostorna cjelina Zeleni kamen u 

okviru urbanog područja Gornja Obodnica, a pješačka 

staza, koja u dužini od cca 3.000 m povezuje ove dvije 

prostorne cjeline, je formirana od dvije katastarske parcele 

od kojih je jedna u K.O. Breške, a druga u K.O. Obodnica 
Gornja. 

(2) Obje prostorne cjeline, zajedno sa pješačkom 

stazom zauzimaju površinu od cca 13,50 ha. Od ukupne 

površine 7,06ha pripada prostornj cjelini Zeleni kamen a 

6,43ha prostornoj cjelini Stara Majevica. 

 

Član 3. 

  

Zoning plan sadrži: 

a) Tekstualni dio koji se sastoji od: 

 Izvoda iz Izmjena i dopuna Prostornog plana za 

područje Tuzlanskog kantona 2005-2025, izvoda 

iz Odluke o provođenju Prostornog plana Grada 

Tuzla za period 2010-2030 godine i ostale planske 

dokumentacije 

 Postojećeg stanja 

 Zoning projekcije izgradnje i uređenja prostorne 

cjeline 

 Odluke o provođenju Zoning plana zona rekreacije 

“Stara Majevica“ i “Zeleni kamen“ u Tuzli 

b) Grafički dio se sastoji od 8 (osam) grafičkih 

priloga. 
 

Član 4. 

Zoning plan se donosi na period od 10 (deset) 

godina i obavezujući je dokument za regulisanje odnosa 

prostornog uređenja u okviru tretiranog prostornog 

obuhvata. 

II  Odredbe za provođenje Zoning plana 

 

A/ Namjena površina i objekata 

 

Član 5. 

 

(1) Na području obuhvaćenom Zoning planom definisane 

su površine kako je to prikazano u sljedećoj tabeli:  

 

 

 

Red. 

br. 

Površina prema namjeni Površina (m2) Struktura (%) 

1. Površina pod objektima 

---------------------------------------------------- 
 5.167,40 3,83 

 a/  Postojeći objekti Stara Majevica 

b/  Postojeći objekti Zeleni kamen 

c/  Planirani objekti Stara Majevica 

1.310,60 

   441,00 

   800,00 

 

 d/  Planirani objekti Zeleni kamen 2.615,80  

2. Saobraćajne površine  

a/ Kolske saobraćajnice u kretanju i  mirovanju Stara 

Majevica 
b/ Kolske saobraćajnice u kretanju i mirovanju Zeleni 

kamen 

 

  

8.666,00 
 

9.371,33 

 

 

6,42 

 

6,94 

3. a/ Sportski tereni 

b/ Tereni za zimske sportove 

4.562,10 

9.008,13 
3,38 

6,68 

4.  Pješačke površine 

a/ Glavna pješačka staza 

b/ Planirane pješačke površine 

14.850,00 

10.000,00 

  4.850,00 

11,00 

 

5. a/ Šume i ostale uređene i neuređene zelene površine 

Stara Majevica 

b/ Arboretum i ostale uređene i neuređene zelene 

površine Zeleni kamen 

   

46.571,07 

 

36.774,37 

 

34,50 

 

27,25 

 UKUPNO: 134.970,00 100 % 

 

(2) Navedene površine prikazane su na grafičkom prilogu - list br. 6 - Namjena površina sa prikazom planiranih sadržaja,  

u razmjeri R 1 : 2500. 

Član 6. 

 

(1) Projekcijom izgradnje i uređenja Zoning plana moguće 

je zadržavanje  postojećih objekata, u skladu sa 

uslovima propisanih Odlukom o provođenju 

Prostornog plana Grad Tuzla  za period 2010-2030 

godine. 

(2) U zoni br. 5 na lokalitetu Stara Majevica planirana je 

izgradnja jednog objekta ugostiteljsko smještajne 
namjene uz uslov da svojom spratnošću ne prelazi 

P+1+Pk a svojim ukupnim gabaritom i izgledom ne 

remeti prirodni ambijent, dok je na lolalitetu Zeleni 

kamen planirana izgradnja dva objekta O1 i O2 

turističko ugostiteljske namjene te namjene sport i 

rekreacija u skladu sa grafičkim priligom br. 6 

Namjena površina sa prikazom planiranih sadržaja. 

(3) U zoni br. 5 planirana je eventualna izgradnja 

dodatnih smještajnih kapaciteta u definisanim 

zonama, čiji će broj i raspored  biti utvrđena 

detaljnom dokumentacijom, u skladu sa odredbama 

koje propisuju planovi višeg reda.  
 

 

B/ Režim građenja i uređenja prostora 

 

Član 7. 

 

 Izgradnja objekata i uređenje prostora vršit će se 

nakon realizacije osnovne infrastrukture, u skladu sa 

usvojenim Zoning planom, Glavnim projektima objekata i 

Glavnim projektima uređenja terena za pojedinačne 

mikrokomplekse. 
 

Član 8. 

 

 Izgradnju objekata i uređenje prostora tretiranog 

Zoning planom  realizovati etapno pri čemu je obavezno 

istovremeno izvoditi svaki planirani objekat sa 

pripadajućim pratećim površinama (površine za kolski 

saobraćaj, pješačke površine i uređene zelene površine), u 

skladu sa odredbama Zoning plana.  

 

Član 9. 

 

 Na osnovu opredjeljenja datih Zoning planom 

formulisati urbanističko - tehničke uslove te uslove 

propisane Odlukom o provođenju Prostornog plana Grad 

Tuzla  za period 2010-2030 godine za izgradnju 

pojedinačnih objekata i uređenja okolnog terena, te u 

postupku izdavanja urbanističke saglasnosti, usloviti 

investitoru izradu Idejnog projekta objekta u skladu sa 

važećim zakonskim odredbama. 

  

Član 10. 

 

 Za izdavanje Odobrenja za građenje Investitor je 

dužan priložiti Glavni projekat objekta i Glavni projekat 

uređenja terena pripadajućeg mikrokompleksa koji treba 

uskladiti sa uslovima propisanim Zoning planom. U 

postupku izdavanja Rješenja o odobrenju za upotrebu 

tretirati objekat sa izvedenim vanjskim uređenjem. 

 

 

Član 11. 

 

 Izradom Projekata za izvođenje uređenja terena 

pojedinačnih mikrokompleksa pored ostalog, detaljno 

razriješiti: 

a) prilaze svim objektima i parkiralištima 

b) eventualne protivpožarne puteve 

c) glavne pješačke tokove na nivou partera 

d) pješačke prilaze do objekata u skladu sa 
položajem i karakterom objekata 

e) materijale i način obrade površina 

f) elemente urbanog mobilijara i 

hortikulturnog uređenja kompleksa 

 

Član 12. 

 

 Na prostoru obuhvaćenim Zoning planom ne 

dozvoljava se izgradnja i postavljanje privremenih objekata 

u smislu Zakona o prostornom uređenju.  

  

 

C/ Uslovi izgradnje i uređenja objekata 

   

Član 13. 

 

(1) Položaj i maksimalni gabariti planiranih objekata O1 i 

O2 definisani su okvirnim  regulacionim podacima, 

grafički prilog br.8. Orjentacioni regulacioni i 

nivelacioni podaci, u razmjeri R 1 : 2500. 

(2) Položaj i gabarite ostalih sadržaja treba uskladiti sa 

uslovima koji su definisani planom višeg reda i 

važećom zakonskom regulativom. 
(3) Svi relevantni regulacioni podaci za dio obuhvata 

Zeleni kamen, prikazani su na grafičkom prilogu list 

broj 8 – Orjentacioni regulacioni i nivelacioni podaci, 

u razmjeri R 1 : 2500. 

 

Član 14. 

 

(1) Kote poda prizemlja planiranih objekata  O1 i O2 

(''nule objekata'') utvrđene su orjentaciono.  

(2) Definitivne kote poda prizemlja svih planiranih 

objekata i nivelete uređenja terena   definisaće se 
Glavnim projektima.  

 

Član 15. 

 

(1) Spratnost planiranih objekata O1 i O2 definisana 

Projekcijom Zoning plana je maksimalna i ne može se 

povećavati.  

(2) Spratnost dodatnih smještajnih kapaciteta i 

individualnih stambenih objekata može maksimalno 

biti na padinama Sut+P+1+Pk, a na ravnom terenu 

P+1+Pk. 

(3) Spratnost planiranih objekata je prikazana na 
grafičkom prilogu - list broj 6 - Namjena površina sa 

prikazom planiranih sadržaja, u razmjeri R 1 : 2500. 

 

Član 16. 

 

(1) Sva rješenja uređenja terena uskladiti sa funkcijom 

zaštite životne sredine i stvaranja optimalnih ekoloških 

uslova. U slučaju da Investitor prilikom zahvata u 

prostoru ošteti ili uništi postojeća stabla, dužan je 

izvršiti sadnju zamjenskih stabala.  

(2) Gradnja unutar visokovrijednog šumskog zemljišta, te 

zemljišta koje na sebi ima vrijedne šumske kulture, 

može biti omogućena uz saglasnost institucija koje 

upravljaju šumskim zemljištem, u skladu sa važećom 

zakonskom regulativom. 

 

Član 17. 

 

Odlaganje  komunalnog otpada predvidjeti na 
parcelama investitora, sa objektima za primarnu selekciju, 

u skladu sa Planom upravljanja otpada Grada Tuzla, a 

odvoz predvidjeti u skladu sa uslovima nadležne institucije. 

 

Član 18. 
 

Predmetno područje sa geološkog aspekta 

izgrađeno je od eluvijalno-deluvijalnog pokrivača i 

djelimično nasipa  koji se odlikuju promjenljivim 

geotehničkim svojstvima, dok se kao tvorevine  geološkog 

substrata  na ovom dijelu terena  izdvajaju serpentiniti i 

sedimenti jurskog melanža-dijabaz rožne formacije 
(rožnaci, dijabazi, krečnjaci i pješčari), koji su kao takvi 

povoljni za fundiranje građevinskih objekata. 

 

 

Član 19. 

 

U zonama izdvojenih klizišta obavezno izbjeći 

postavljanje montažnih ili izgradnju novih objekata, jer 

može doći do reaktiviranja pojedinih dijelova klizišta, i kao 

takvi mogu bitno uticati na ostvarivanje usvojene 

urbanističke koncepcije uređenja prostora ili da znatnije 
poskupe troškove gradnje. 

       

Član 20. 

 

Za potrebe realizacije planiranih objekata, izvršiti 

potrebna geomehanička ispitivanja sa ciljem utvrđivanja 

egzaktnih  fizičko-mehaničkih svojstava temeljnog tla.  

 

 

Član 21. 

 
(1) U skladu sa koncepcijskim rješenjem Zoning plana i 

njegovim usvajanjem radi provođenja izgradnje, 

izvršiti i realizaciju mreže saobraćajnica  unutar 

obuhvata, kao i neophodnu sanaciju i rekonstrukciju 

postojećih prikaznih saobraćajnica tako da se može 

obezbijediti normalno funkcionisanje kolskog i 

pješačkog saobraćaja, te saobraćaja u mirovanju 

(parkiranje vozila).  

(2) Prije početka izgradnje svih saobraćajnica neophodno 

je pripremiti odgovarajuću tehničku dokumentaciju na 

nivou Glavnog projekta ili projekata za izvođenje 

uređenja terena oko planiranih objekata, uz primjenu 
tehničkih rješenja koja će uvažiti sve relevantne uslove 

u pogledu obezbjeđenja sigurnosti u odvijanju 

motornog i pješačkog saobraćaja. 

 

Član 22. 

 

(1) Planirani parking prostor u obuhvatu Stara Majevica 

namjenjen je isključivo dnevnim posjetiteljima 

(izletnicima), dok je za novoprojektovane objete 

neophodno obezbjediti pripadajući parking prostor. 

(2) Saobraćaj u mirovanju, odnosno parking prostore, 

izvesti u kapacitetu koji odgovara važećim propisima i 

normativima, ovisno o namjeni planiranih sadržaja 

 

 

Član 23. 

 
             Ispitati načine i  mogućnosti snabdijevanja vodom  

putem izvorišta podzemnih voda u blizini ovih lokacija, 

čime bi bile osigurane neophodne količine vode. Sve 

procedure oko istraživanja i buduće ekspolatacije izvorišta 

provesti u skladu sa uslovima nadležnih institucija.  

 

Član 24. 

 

             Alternativno se može istražiti mogućnost 

snabdijevanja vodom putem cisterni, na način da se 

neophodne količine vode skladište u rezervoarima u blizini 

planiranih sadržaja, a da se distribucija vrši putem razvijene 
mreže cjevodova i prateće opreme (pumpe i slično). 

 

Član 25. 

 

(1) Odabrati i realizovati optimalne sisteme odvodnje u 

obuhvatu plana. 

(2) Prihvat i odvodnja zagađenih voda se može  rješavati 

lokalno na način da se prihvaćene zagađene vode ili 

prečiste pa ispuste u obližnje recipijente ili da se 

prihvaćene zagađene vode privremeno prihvataju u 

spremnicima otpadne vode, koji se povremeno prazne 
odgovaraćim komunalnim vozilima. 

(3) Prihvaćene oborinske vode treba na kontrolisan način 

ispustiti u obližnje recipijente, posebno vodeći računa 

da takav način zbrinjavanja ne utiče negativno na 

stabilnost okolnog tla.  

 

 

Član 26. 

 

             Aspekt zaštite od požara riješiti u skladu sa 

važećom zakonskom regulativom.  
 

 

Član 27. 

 

               U obuhvatu Zoning plana potrebno je realizovati 

elektroenergetsku mrežu, javnu rasvjetu, telefonsku 

kanalizaciju i kanalizaciju kablovske televizije, prema 

uslovima nadležnih institucija. 

 

  

    Član 28. 

 
               U postupku projektovanja, izgradnje i korištenja 

svih objekata, u segmentu elektroenergetike potrebno se 

pridražavati preporuka i zaključaka   „Studije energetskog 

sektora u BiH – Energetika“ – kao podloga za izradu 

Prostornog plana grada Tuzla”, kriterijuma energetske 

efikasnosti, važećih elektrotehničkih propisa, Tehničkih 

preporuka J.P. “Elektroprivreda BiH“ d.d.  Sarajevo,  BAS 

standarda  i Evropskih normi.  

Član 29. 

 

Sve elektroenergetske instalacije, telekomunikaci- 

one instalacije i instalacije kablovske televizije po 

mogućnosti izvoditi kao podzemne.  

     

Član 30. 

 

Obuhvat Zoning plana je potrebno osvijetliti 
javnom rasvjetom. Na istom konceptu, a prema Evropskim 

normama i standardima (npr. EN 13201, UNI 10819).  Sa 

aspekta energetske efikasnosti, štednje energije i  smanjenja 

troškova za električnu energiju i održavanje, javnu rasvjetu 

je potrebno projektovati, izvesti i koristiti kao regulisanu 

javnu rasvjetu koristeći savremena tehnička rješenja. 

 

 

III  Odredbe o načinu izvršenja  Zoning plana 

 

Član 31. 

 
 Realizacija pojedinačnih cjelina u obuhvatu 

Zoning plana može se povjeriti jednom ili više Investitora 

uz uslov da uvijek budu realizirani kompletni planirani 

objekti sa svim pripadajućim površinama, kako je utvrđeno 

Projekcijom izgradnje i uređenja prostorne cjeline.  

 

Član 32. 

 

 Realizaciji pojedinačnih cjelina obavezno prethodi 

realizacija primarne infrastrukture na osnovu Glavnih 

projekata.   
 

Član 33. 

 

 Ova Odluka stupa na snagu osmog dana od dana 

objavljivanja u „Službenom glasniku Grada Tuzla“.   

 

GRAD TUZLA                             PREDSJEDAVAJUĆI 

Gradsko vijeće         

Broj: 01/19-A-1009-2023                Nataša Perić 

12. januar 2023. godine                                                           

   
 

3 
Na osnovu člana 38. Zakona o prostornom 

uređenju i građenju („Službene novine Tuzlanskog 

kantona“, broj: 6/11, 4/13, 15/13, 3/15, 2/16 i 4/17) i člana 

25. Statuta Grada Tuzla („Službeni glasnik Grada Tuzla“, 
broj: 6/21), Gradsko vijeće Grada Tuzla, na sjednici 

održanoj dana 12. 1. 2023. godine, donosi 

 

 

    ODLUKU 

 o usvajanju Zoning plana zona rekreacije “Stara 

Majevica“ i “Zeleni kamen“ u Tuzli 

 

 

Član 1. 

(Usvajanje Zoning plana) 

 
            Usvaja se Zoning plan zona rekreacije “Stara 

Majevica“ i “Zeleni kamen“ u Tuzli (u daljem tekstu: 

Zoning plan). 

Član 2. 

(Sadržaj Zoning plana) 

  

Zoning plan je izrađen u analognom i digitalnom 

obliku i sadrži: 

 

A/ Tekstualni dio 

 

UVOD 

 

1. Izvod iz izmjena i dopuna Prostornog plana za 

područje Tuzlanskog kantona 2005-2025 i izvod 

iz Odluke o provođenju Prostornog plana Grada 

Tuzla za period 2010-2030. godine i ostale planske 

dokumentacije 

 

2. Postojeće stanje 

2.1.  Geomorfološke karakteristike terena 

2.2.  Geološka građa terena 

 2.2.1.  Inženjerskogeološki sastav i 

opšta svojstva terena  
2.2.2.  Egzogeno-geološki procesi i 

pojave   

 2.2.3.  Inženjerskogeološki uslovi za  izgradnju 

planiranih objekata 

 2.2.4.  Klimatske karakteristike  

2.3. Namjena površina prostorne cjeline 

  2.3.1.  Fizičke strukture prostorne 

cjeline 

2.4. Vegetacija prostorne cjeline 

2.4.1. Stanja vegetacije u obuhvatu 

Zoning plana 
2.5. Infrastrukturna opremljenost prostorne cjeline 

2.6. Analiza stanja imovinsko-pravnih odnosa sa 

katastarskim podacima  

2.7. Analiza i vrednovanje stanja 

2.8. Mogućnost izgradnje, uređenja i korištenja 

prostorne cjeline zavisno od prirodnih i  

 stvorenih uslova 

 

3.   Zoning projekcija izgradnje i uređenja prostorne 

cjeline 

3.1. Programski elementi 
3.2. Izgradnja i uređenje rekreaciono-turističke 

cjeline 

3.3. Okvirni regulacioni i nivelacioni podaci 

3.4. Obrazloženje rješenja infrastrukture 

 

4.   Odluka o provođenju Zoning plana Zona rekreacije 

“Stara Majevica“ i “Zeleni kamen“ u Tuzli 

 

B/ Grafički dio 

 

1. Izvod iz Odluka o provođenju Prostornog plana 

TK Tuzla 
za period 2005/2025 godine 

 ..............................................................  R 1 : 5000 

 Postojeće stanje 

2. Postojeće stanje – granica obuhvata            

............................................................  R 1 : 10000 

3. Postojeće stanje – namjena površina           

.............................................................    R 1 : 5000 

4. Inženjerskogeološka karta ..................  R 1 : 10000 

5. Karta posjedovnog stanja ...................  R 1 : 10000 

 Zoning projekcija izgradnje i uređenja 

prostorne cjeline 

6. Namjena površina sa prikazom planiranih sadržaja       

..............................................................  R 1 : 2500 

7. Karakterističan detalj ...........................  R 1 : 1000 

8. Orjentacioni regulacioni i nivelacioni podaci        

..............................................................  R 1 : 1000 
 

Član 3. 

(Evidencija planskih dokumenata) 

 

Evidencija planskih dokumenata iz nadležnosti 

Grada Tuzle uspostavljena je u Službi za prostorno uređenje 

i zaštitu okoline - Odjeljenje za prostorno planiranje, razvoj 

i zaštitu okoline. 

                                                                          

Član 4. 

(Mjesto čuvanja Zoning plana) 

  
 (1)  Originalni dokument Zoning plana kojeg je 

donijelo Gradsko vijeće Grada Tuzle i potpisala 

predsjedavajuća, u analognom i digitalnom obliku, čuva se 

u arhivi Gradskog vijeća Grada Tuzle i arhivi Službe za 

prostorno uređenje i zaštitu okoline Grada Tuzle – 

Odjeljenje za prostorno planiranje, razvoj i zaštitu okoline. 

 (2) Sastavni dio originalnog dokumenta Zoning 

plana je Odluka o usvajanju Zoning plana zona rekreacije 

“Stara Majevica“ i “Zeleni kamen“ u Tuzli.   

 (3) Jedan primjerak Zoning plana u analognom i 

digitalnom obliku nalazi se na stalnom javnom uvidu u 

Službi za prostorno uređenje i zaštitu okoline Grada Tuzle 

- Odjeljenje za prostorno planiranje, razvoj i zaštitu okoline.  

 (4) Jedan primjerak Zoning plana u analognom i 

digitalnom obliku nalazi se i čuva u arhivi UO Zavod za 
urbanizam Grada Tuzle. 

 (5) Elektronska verzija Zoning plana postavljena 

je na web-stranici Grada Tuzla. 

 

Član 5. 

(Stupanje na snagu) 

 

Ova odluka stupa na snagu osmog dana od dana 

objavljivanja u „Službenom glasniku Grada Tuzla“.   

 

GRAD TUZLA                             PREDSJEDAVAJUĆI 

Gradsko vijeće         

Broj: 01/19-A-1013-2023                 Nataša Perić 

12. januar 2023. godine                                                           

4 
Na osnovu člana 13. i 35. Zakona o principima 

lokalne samouprave („Službene novine Federacije Bosne i 

Hercegovine“, broj 49/06 i 51/09), člana 5. i 7. Zakona o 

zakupu poslovnih zgrada i prostorija („Službeni list 

SRBiH“, broj 33/66, 12/87 i 30/90 i „Službeni list RBiH“, 

broj 13/94), člana 25. Statuta Grada Tuzla („Službeni 

glasnik Grada Tuzla“, broj 6/21) i člana 30. Odluke o 

uvjetima i načinu raspolaganja nekretninama u vlasništvu 

Grada Tuzla („Službeni glasnik Grada Tuzla“, broj 5/19, 

6/19 i 4/21), Gradsko vijeće Tuzla, na sjednici održanoj 
dana 12. 1. 2023. godine, donosi 

 

 

ODLUKU 

o dopuni Odluke o davanju u zakup poslovnih zgrada, 

poslovnih prostorija i garaža 

 

Član 1. 

 

U Odluci o davanju u zakup poslovnih zgrada, poslovnih 

prostorija i garaža (“Službeni glasnik Grada Tuzla”, broj: 
11/22  - prečišćeni tekst) u članu 28. iza stava 4. dodaje se 

novi stav (5) koji glasi: 

 

(5) Sredstvo obezbjeđenja nisu dužni dostavljati zakupci 

koji su budžetski korisnici u trezoru Grada Tuzla (javne 

ustanove), državne institucije i organi, strana diplomatska i 

konzularna predstavništva, njihove organizacije i 

specijalizirane agencije, kao i organizacije i specijalizovane 

agencije Ujedinjenih Nacija. 

 

Dosadašnji stavovi (5), (6), (7) i (8) postaju stavovi (6), (7), 

(8) i (9).  
 

Član 2. 

 

Odluka stupa na snagu narednog dana od dana objavljivanja 

u “Službenom glasniku Grada Tuzla”. 

 

GRAD TUZLA                             PREDSJEDAVAJUĆI 

Gradsko vijeće         

Broj: 01/15-A-1016-2023                              Nataša Perić 

12. januar 2023. godine                                                           

 
 

5 
Na osnovu člana 13. Zakona o principima lokalne 

samouprave u Federaciji Bosne i Hercegovine („Službene 

novine Federacije BiH“, broj 49/06 i 51/09), člana 25. 

Statuta Grada Tuzla („Službeni glasnik Grada Tuzla“, broj 

6/21) i člana 26. Poslovnika Gradskog vijeća Tuzla – drugi 
prečišćeni tekst („Službeni glasnik Grada Tuzla“, broj 

5/22), Gradsko vijeće Grada Tuzla, na sjednici održanoj 

dana 12. 1. 2023. godine, donosi 

 

 

RJEŠENJE 

o razrješenju člana Komisije za mlade, obrazovanje i 

sport  Gradskog vijeća Grada Tuzla 

 

 

 

 

 

I 

 

Razrješava se dužnosti člana Komisije za mlade, 

obrazovanje i sport Gradskog vijeća Grada Tuzla, Nedim 

Musić. 

 

II 

 

Rješenje će se objaviti u „Službenom glasniku 
Grada Tuzla“. 

 

GRAD TUZLA                             PREDSJEDAVAJUĆI 

Gradsko vijeće         

Broj: 01-04-A-1023-2023                              Nataša Perić 

12. januar 2023. godine                                                           

 

 

6 
Na osnovu člana 13. Zakona o principima lokalne 

samouprave u Federaciji Bosne i Hercegovine („Službene 

novine Federacije BiH“, broj 49/06 i 51/09), člana 25. 

Statuta Grada Tuzla („Službeni glasnik Grada Tuzla“, broj 

6/21) i člana 26. Poslovnika Gradskog vijeća Tuzla – drugi 

prečišćeni tekst („Službeni glasnik Grada Tuzla“, broj 

5/22), Gradsko vijeće Grada Tuzla, na sjednici održanoj 

dana 12. 1. 2023. godine, donosi 

 
 

RJEŠENJE 

o izboru člana Komisije za mlade, obrazovanje i sport 

 Gradskog vijeća Grada Tuzla 

 

I 

 

Bira se na dužnost člana Komisije za mlade, 

obrazovanje i sport Gradskog vijeća Grada Tuzla, Amar 

Skakić. 

 

II 

 

Mandat člana Komisije za mlade, obrazovanje i 

sport Gradskog vijeća Grada Tuzla traje koliko i mandat 

vijećnika Gradskog vijeća Grada Tuzla. 

 

III 

 

Rješenje će se objaviti u „Službenom glasniku 

Grada Tuzla“. 

 

GRAD TUZLA                             PREDSJEDAVAJUĆI 

Gradsko vijeće         

Broj: 01-04-A-1026-2023                              Nataša Perić 

12. januar 2023. godine                                                           

 

 

7 
Na osnovu člana 25. i člana 168. Statuta Grada 

Tuzla („Službeni glasnik Grada Tuzla“, broj 6/21.), 

Gradsko vijeće Grada Tuzla, na sjednici održanoj dana 12. 

1. 2023. godine, donosi 

 

 

 

 



 

 

10 Strana  »SLUŽBENIGLASNIK« Broj 1 

RJEŠENJE 

o razrješenju člana Savjeta Mjesne zajednice Dragunja 
 

I 

 

 Razrješava se dužnosti člana Savjeta Mjesne 

zajednice Dragunja, Alosman Mehmedović.                          

 

II 

 

 Rješenje će se objaviti u „Službenom glasniku 

Grada Tuzla“. 

 

GRAD TUZLA                             PREDSJEDAVAJUĆI 

Gradsko vijeće         

Broj: 01-04-A-1027-2023                              Nataša Perić 

12. januar 2023. godine                                                           

 

 

8 
Na osnovu člana 25. i člana 168. Statuta Grada 

Tuzla („Službeni glasnik Grada Tuzla“, broj 6/21.), 

Gradsko vijeće Grada Tuzla, na sjednici održanoj dana 12. 

januara 2023. godine, donosi 

 

 

RJEŠENJE 

o izboru člana Savjeta Mjesne zajednice Dragunja 
 

 

I 

 

 Bira se na dužnost člana Savjeta Mjesne zajednice 

Dragunja (u daljem tekstu: Savjet), Adem Delić. 

 

II 

 

 Mandat člana Savjeta traje četiri godine, odnosno 

do isteka mandata u sazivu Gradskog vijeća u kojem su 
organi mjesne zajednice izabrani. 

 

III 

 

 Rješenje će se objaviti u „Službenom glasniku 

Grada Tuzla“. 

 

GRAD TUZLA                             PREDSJEDAVAJUĆI 

Gradsko vijeće         

Broj: 01-04-A-1028-2023                              Nataša Perić 

12. januar 2023. godine                                                           

II  AKTI GRADONAČELNIKA GRADA TUZLA 

 
 

 

 

1 
Na osnovu člana 41. Statuta Grada Tuzla 

("Službeni glasnik Grada Tuzla", broj 6/21), člana 8. 

Odluke o izvršavanju Budžeta Grada Tuzla za 2023. godinu 

("Službeni glasnik Grada Tuzla", broj 15/22), a u vezi sa 
Zahtjevom Službe za geodetske i imovinsko-pravne 

poslove, broj: 07-27-2/23 od 06.01.2023. godine, Odlukom 

Ministarstva prostornog uređenja i zaštite okolice TK, 

broj:12/1-11-027884/22 od 24.11.2022. godine i Ugovorom 

broj: 02/11-A-22129-2022 od 28.12.2022. godine, vršilac 

dužnosti Gradonačelnika Grada Tuzla, donosi 

 

ODLUKU 

o usmjeravanju neplaniranih vlastitih sredstava u                                                                      

Budžet Grada Tuzla za 2023. godinu 

                                                                           

Član 1. 

 

           Odobrava se usmjeravanje neplaniranih vlastitih 

sredstava u Budžet Grada Tuzla za 2023. godinu, na ime 

sufinansiranja projekta „Nabavka GNSS uređaja 

geodetskog tipa“, u iznosu od 22.600,00 KM.  

 

Sredstva su uplaćena od strane Tuzlanskog 

kantona, dana 30.12.2022. godine.                                    

                                                                         

Član 2. 

 
              Sredstva iz člana 1. ove Odluke usmjeravaju se u 

Budžet Grada  Tuzla za 2023. godinu u dijelu plana prihoda 

po osnovu vlastitih prihoda, tekućih transfera i donacija,  

novi ekonomski kod  „V/742114 – Primljeni kapitalni 

transferi od kantona“. 

                

Za iznos sredstava iz člana 1. ove Odluke izvršit 

će se povećanje plana rashoda u dijelu rasporeda prihoda po 

osnovu vlastitih prihoda, tekućih transfera i donacija, na 

budžetskoj organizaciji,  broj: 0108001, novi ekonomski 

kod „V/821300  – Nabavka opreme“. 

 

 

Član 3. 

 

              Za realizaciju ove Odluke zadužuje se Služba za 

budžet i finansije i Služba za geodetske i imovinsko-pravne 

poslove. 

 

Član 4. 

 

             Odluka stupa na snagu sljedećeg dana od dana 

objavljivanja u „Službenom glasniku Grada Tuzla“. 

 

GRAD TUZLA             V.D. GRADONAČELNIKA 

Gradonačelnik 

Broj: 02-11-A-920-2023/MS             Zijad Lugavić 

11. januar 2023. godine  
 

 

2 
           Na osnovu člana 41. Statuta Grada Tuzla ("Službeni 

glasnik Grada Tuzla", broj 6/21), člana 8. Odluke o 

izvršavanju Budžeta Grada Tuzla za 2023. godinu 

("Službeni glasnik Grada Tuzla", broj 15/22),  a u vezi sa 

Zahtjevom Službe za komunalne poslove, izgradnju i 

poslove MZ-a, broj: 05/11-19-39/23-JR od 11.01.2023. 

godine i Ugovorom broj: 02/11-A-22252-2022 od 

29.12.2022. godine, vršilac dužnosti Gradonačelnika Grada 

Tuzla, donosi 

 

ODLUKU 

o usmjeravanju neplaniranih vlastitih sredstava u                                                                      

Budžet Grada Tuzla za 2023. godinu 

 

Član 1. 

 

           Odobrava se usmjeravanje neplaniranih vlastitih 

sredstava u Budžet Grada Tuzla za 2023. godinu, na ime 

energijske efikasnosti u svrhu unapređenja rada kompleksa 

Panonskih jezera u Tuzli , u iznosu od 100.000,00 KM.  
    

            Navedena sredstva su uplaćena, dana 30.12.2022. 

godine, od strane Tuzlanskog kantona.  

          

Član 2. 

 

              Sredstva iz člana 1. ove Odluke usmjeravaju se u 

Budžet Grada  Tuzla za 2023. godinu u dijelu plana prihoda 

po osnovu vlastitih prihoda, tekućih transfera i donacija, 

ekonomski kod  V/742114 – Primljeni kapitalni transferi od 

kantona. 

                
Za iznos sredstava iz člana 1. ove Odluke izvršit 

će se povećanje plana rashoda u dijelu rasporeda prihoda po 

osnovu vlastitih prihoda, tekućih transfera i donacija, na 

budžetskoj organizaciji,  broj: 0105003,   ekonomski kod 

V/821614-11 – Projekti energijske efikasnosti na javnim 

objektima. 

Član 3. 

 

              Za realizaciju ove Odluke zadužuje se Služba za 

budžet i finansije i Služba za komunalne poslove, izgradnju 

i poslove MZ-a. 

 

Član 4. 

 

             Odluka stupa na snagu sljedećeg dana od dana 

objavljivanja u „Službenom glasniku Grada Tuzla“. 

 

GRAD TUZLA             V.D. GRADONAČELNIKA 

Gradonačelnik 

Broj: 02-11-A-1147-2023/MS             Zijad Lugavić 

12. januar 2023. godine  
 
 

3 
           Na osnovu člana 41. Statuta Grada Tuzla ("Službeni 

glasnik Grada Tuzla", broj 6/21), člana 8. Odluke o 

izvršavanju Budžeta Grada Tuzla za 2023. godinu 

("Službeni glasnik Grada Tuzla", broj 15/22),  a u vezi sa 
Zahtjevom Službe za komunalne poslove, izgradnju i 

poslove MZ-a, broj: 05/11-19-39/23-JR od 11.01.2023. 

godine i Ugovorom broj: 02/11-A-22251-2022 od 

29.12.2022. godine, vršilac dužnosti Gradonačelnika Grada 

Tuzla, donosi 

 

ODLUKU 

o usmjeravanju neplaniranih vlastitih sredstava u                                                                      

Budžet Grada Tuzla za 2023. godinu 

 

Član 1. 

 
           Odobrava se usmjeravanje neplaniranih vlastitih 

sredstava u Budžet Grada Tuzla za 2023. godinu, na ime 

sanacije pješačke zone Korzo, dio II , u iznosu od 

263.600,00 KM.  

    

            Navedena sredstva su uplaćena, dana 30.12.2022. 

godine, od strane Tuzlanskog kantona.  

          

Član 2. 

 

              Sredstva iz člana 1. ove Odluke usmjeravaju se u 
Budžet Grada  Tuzla za 2023. godinu u dijelu plana prihoda 

po osnovu vlastitih prihoda, tekućih transfera i donacija, 

ekonomski kod  V/742114 – Primljeni kapitalni transferi od 

kantona. 

                

Za iznos sredstava iz člana 1. ove Odluke izvršit 

će se povećanje plana rashoda u dijelu rasporeda prihoda po 

osnovu vlastitih prihoda, tekućih transfera i donacija, na 

budžetskoj organizaciji,  broj: 0105002,   ekonomski kod 

V/821619-20  – Sanacija pješačke zone Korzo. 

 

Član 3. 

 

              Za realizaciju ove Odluke zadužuje se Služba za 

budžet i finansije i Služba za komunalne poslove, izgradnju 

i poslove MZ-a. 

 

 

Član 4. 

 

             Odluka stupa na snagu sljedećeg dana od dana 

objavljivanja u „Službenom glasniku Grada Tuzla“. 

 

GRAD TUZLA             V.D. GRADONAČELNIKA 

Gradonačelnik 
Broj: 02-11-A-1144-2023/MS             Zijad Lugavić 

12. januar 2023. godine  
 

 

4 
Na osnovu članova 60. i 61. Zakona o budžetima 

u Federaciji Bosne i Hercegovine („Službene novine 

Federacije Bosne i Hercegovine“, broj: 102/13, 9/14, 13/14, 

8/15, 91/15, 102/15, 104/16, 5/18, 11/19, 99/19 i 25a/22),  

člana 41. Statuta Grada Tuzla ("Službeni glasnik Grada 

Tuzla", broj 6/21) i člana 13. Odluke o izvršavanju Budžeta 

Grada Tuzla za 2022.godinu („Službeni glasnik Grada 

Tuzla“, broj: 13/21, 5/22 i 11/22), a u vezi sa Preporukom 

za izdvajanje sredstava s pozicije „Tekuća rezerva“, broj: 

02-453-12-2022 SD od 28.12.2022. godine, vršilac 
dužnosti Gradonačelnika Grada Tuzle, donosi   

                                        

ODLUKU 

o izdvajanju sredstava iz «Tekuće rezerve» Budžeta 

Grada Tuzle za 2022. godinu za Udruženje „Zemlja 

djece u BiH“ 

 

I 

  

         Odobrava se izdvajanje novčanih sredstava iz 

Budžeta Grada Tuzle za 2022. godinu, pozicija “Tekuća 

rezerva Budžeta Grada Tuzle“, u iznosu od 1.330,15 KM 

(hiljadutristotinetrideset i 15/100 konvertibilnihmaraka) za 

Udruženje „Zemlja djece u BiH“. 

 

II 

 

         Sredstva iz tačke I ove Odluke izdvajaju se 

Udruženju „Zemlja djece u BiH“ na ime troškova 

priključenje objekata koji koristi Udruženje, a koji se nalazi 

na adresi Klosterska broj 15 u Tuzli, na sistem daljinskog 

grijanja.  

        Priključenjem objekta  Udruženja „Zemlja djece u 

BiH“, koji se koristi prvenstveno za dnevno zbrinjavanje 

djece koja su izložena riziku od svih oblika nasilja, 

zloupotrebe i eksploatacije na sistem daljinskog grijanja, 

djeca bi imala bolje uslove za boravak, te bi se istovremeno 

smanjio i nivo aerozagađenja. 

 

III 

 

         Za uplatu sredstava po ovoj Odluci zadužuje se  

Služba za budžet i finansije, koja će navedena sredstva iz 

tačke I ove Odluke  uplatiti na račun Udruženja „Zemlja 

djece u BiH“, broj: 199 050 003 109 3833 otvoren kod 

SPARKASSE Bank d.d. BiH. 

IV 

             

         Ova Odluka stupa na snagu danom donošenja i bit će 

objavljena u „Službenom glasniku Grada Tuzla“.                                                                                                                                                                                                                                                                                            

    

GRAD TUZLA             V.D. GRADONAČELNIKA 

Gradonačelnik 
Broj: 02/11-A-22214-2022             Zijad Lugavić 

28. decembar 2022. godine  
 

 

5 
Na osnovu članova 60. i 61. Zakona o budžetima 

u Federaciji Bosne i Hercegovine („Službene novine 

Federacije Bosne i Hercegovine“, broj: 102/13, 9/14, 13/14, 

8/15, 91/15, 102/15, 104/16, 5/18, 11/19, 99/19 i 25a/22),  

člana 41. Statuta Grada Tuzla ("Službeni glasnik Grada 

Tuzla", broj 6/21) i člana 13. Odluke o izvršavanju Budžeta 

Grada Tuzla za 2022. godinu („Službeni glasnik Grada 

Tuzla“, broj: 13/21, 5/22 i 11/22), a u vezi sa Preporukom 

za izdvajanje sredstava s pozicije „Tekuća rezerva“, broj: 

02-443-12-2022 (SD) od 23.12.2022. godine, vršilac 
dužnosti Gradonačelnika Grada Tuzle, donosi   

                                        

ODLUKU 

o izdvajanju sredstava iz «Tekuće rezerve» Budžeta 

Grada Tuzle za 2022. godinu za Općinu Bužim 

 

I 

  

         Odobrava se izdvajanje novčanih sredstava iz  

Budžeta Grada Tuzle za 2022. godinu, pozicija “Tekuća 

rezerva Budžeta Grada Tuzle“, u iznosu od 10.000,00 KM 

(desethiljada konvertibilnih maraka) za Općinu Bužim.                                                                          

 

II 

 

         Sredstva iz tačke I ove Odluke izdvajaju se s 

ciljem ublažavanja posljedica poplava na području 
Unsko-sanskog kantona i pomoći Bužimu i njegovim 

građankama i građanima u otklanjanju materijalne štete 

koja je nastala kao posljedica poplava. 

 

III 

 

         Za uplatu sredstava po ovoj Odluci zadužuje se  

Služba za budžet i finansije, koja će navedena sredstva iz 

tačke I ove Odluke  uplatiti na račun Općine Bužim, a kako 

slijedi: 

- Broj računa: 1610350017560631 

- ID broj: 4263287560007 
- Naziv banke: Raiffeisen bank dd BiH 

- Vrsta prihoda: 732115 

- Broj općine: 124 

- Broj budžetske organizacije: 0000000 

- Poziv na broj: 0000000000. 

 

 

 

 

 

IV 

             

         Ova Odluka stupa na snagu danom donošenja i bit će 

objavljena u „Službenom glasniku Grada Tuzla“. .                                                                                                                                                                                                                                                                                            

 

GRAD TUZLA             V.D. GRADONAČELNIKA 

Gradonačelnik 

Broj: 02/11-A-22000-2022             Zijad Lugavić 

26. decembar 2022. godine  
 

 

6 
Na osnovu članova  60. i 61. Zakona o budžetima 

u Federaciji Bosne i Hercegovine („Službene novine 

Federacije Bosne i Hercegovine“, broj: 102/13, 9/14, 13/14, 

8/15, 91/15, 102/15, 104/16, 5/18, 11/19, 99/19 i 25a/22),  

člana 41. Statuta Grada Tuzla ("Službeni glasnik Grada 

Tuzla", broj 6/21) i člana 13. Odluke o izvršavanju Budžeta 

Grada Tuzla za 2022.godinu („Službeni glasnik Grada 

Tuzla“, broj: 13/21, 5/22 i 11/22), a u vezi sa Preporukom 

za izdvajanje sredstava s pozicije „Tekuća rezerva“, broj: 

02-444-12-2022 (SD) od 23.12.2022. godine, vršilac 

dužnosti Gradonačelnika Grada Tuzle, donosi   

                                        

ODLUKU 

o izdvajanju sredstava iz «Tekuće rezerve» Budžeta 

Grada Tuzle za 2022. godinu za Grad Cazin 

 

I 
  

         Odobrava  se izdvajanje novčanih sredstava iz  

Budžeta Grada Tuzle za 2022. godinu, pozicija “Tekuća 

rezerva Budžeta Grada Tuzle“, u iznosu od 10.000,00 KM 

(desethiljada konvertibilnih maraka) za Grad Cazin.                                                                          

II 

 

         Sredstva iz tačke I ove Odluke izdvajaju se s ciljem 

ublažavanja posljedica poplava na području Unsko-sanskog 

kantona i pomoći Gradu Cazinu i njegovim građankama i 

građanima u otklanjanju materijalne štete koja je nastala 

kao posljedica poplava. 

 

III 

 

         Za uplatu sredstava po ovoj Odluci zadužuje se  

Služba za budžet i finansije, koja će navedena sredstva iz 
tačke I ove Odluke  uplatiti na račun Grada Cazina, a kako 

slijedi: 

- Broj računa: 141-411-00005395-71 

- Naziv banke: Bosna Bank International BH 

- Vrsta prihoda: 722791 

- Broj općine: 019 

- Jedinstveni gradski organ uprave Cazin: 0101001. 

 

IV 

             

         Ova Odluka stupa na snagu danom donošenja i bit će 

objavljena u „Službenom glasniku Grada Tuzla“. .                                                                       

GRAD TUZLA             V.D. GRADONAČELNIKA 

Gradonačelnik 

Broj: 02/11-A-22001-2022             Zijad Lugavić 

26. decembar 2022. godine  
 
 

7 
 Na osnovu članova 60. i 61. Zakona o budžetima 

u Federaciji Bosne i Hercegovine („Službene novine 

Federacije Bosne i Hercegovine“, broj: 102/13, 9/14, 13/14, 

8/15, 91/15, 102/15, 104/16, 5/18, 11/19, 99/19 i 25a/22),  

člana 41. Statuta Grada Tuzla ("Službeni glasnik Grada 
Tuzla", broj 6/21) i člana 13. Odluke o izvršavanju Budžeta 

Grada Tuzla za 2022.godinu („Službeni glasnik Grada 

Tuzla“, broj: 13/21, 5/22 i 11/22), a u vezi sa Preporukom 

za izdvajanje sredstava s pozicije „Tekuća rezerva“, broj: 

02-450-12-2022 (SD) od 27.12.2022. godine, vršilac 

dužnosti Gradonačelnika Grada Tuzle, donosi   

                                        

ODLUKU 

o izdvajanju sredstava iz «Tekuće rezerve» Budžeta 

Grada Tuzle za 2022. godinu za Općinu Sanski Most 

 

I 

  

         Odobrava se izdvajanje novčanih sredstava iz  

Budžeta Grada Tuzle za 2022. godinu, pozicija “Tekuća 

rezerva Budžeta Grada Tuzle“, u iznosu od 10.000,00 KM 

(desethiljada konvertibilnih maraka) za Općinu Sanski 
Most.                                                                          

 

II 

 

         Sredstva iz tačke I ove Odluke izdvajaju se s 

ciljem ublažavanja posljedica poplava na području 

Unsko-sanskog kantona i pomoći Sanskom  Mostu  i 

njegovim građankama i građanima u otklanjanju 

materijalne štete koja je nastala kao posljedica poplava. 

 

III 
 

         Za uplatu sredstava po ovoj Odluci zadužuje se  

Služba za budžet i finansije, koja će navedena sredstva iz 

tačke I ove Odluke  uplatiti na račun Općine Sanski Most, a 

kako slijedi: 

- Broj računa: 3385402200036917 

- ID broj: 4263235840001 

- Naziv banke: UniCredit Banka poslovna jedinica 

Sanski Most 

- Vrsta prihoda: 722 329 

- Broj općine: 076 

- Broj budžetske organizacije: 0000000 
- Poziv na broj: 1142027512. 

 

IV 

             

         Ova Odluka stupa na snagu danom donošenja i bit će 

objavljena u „Službenom glasniku Grada Tuzla“.                                                                                                                                                                                                                                                                                            

   

 

 

GRAD TUZLA             V.D. GRADONAČELNIKA 

Gradonačelnik 

Broj: 02/11-A-22034-2022             Zijad Lugavić 

27. decembar 2022. godine  
 
 

8 
Na osnovu člana 41. Statuta Grada Tuzla 

(„Službeni glasnik Grada Tuzla“, broj: 6/21), člana 18. 

Odluke o uslovima, kriterijima i postupku dodjele sredstava 

za sufinansiranje mjera smanjenja aerozagađenja na 

području grada Tuzle („Službeni glasnik Grada Tuzla“, 
broj: 2/20 i 6/20), člana 32. Odluke o izvršavanju Budžeta 

Grada Tuzle za 2023. godinu, broj: 01/11-A-21813-2022 od 

22.12.2022. godine, a na prijedlog Službe za komunalne 

poslove, izgradnju i poslove mjesnih zajednica, broj: 05/22-

19-23/23 od 09.01.2023. godine, Gradonačelnik Grada 

Tuzla donosi:  

 

 

ODLUKU 

o dodjeli sredstava za sufinansiranje mjere smanjenja 

aerozagađenja „nabavka i ugradnja kompaktnih 

toplinskih podstanica - KTP“ 

 

I 

 

 Odobrava se Knežiček Tihomiru iz Tuzle (u 

daljem tekstu: korisnik sredstava) izdvajanje novčanih 

sredstava iz Budžeta Grada Tuzla za 2022. godinu, sa 

pozicije „Grantovi za projekte energijske efikasnosti“ u 

ukupnom iznosu od 4.000,00 KM (četirihiljade 

konvertibilnih maraka).   

 

II 

 

 Sredstva iz tačke I ove Odluke dodjeljuju se za 

sufinansiranje mjere smanjenja aerozagađenja „nabavka i 

ugradnja kompaktne toplinske podstanice – KTP“ u 

individualnom stambenom objektu korisnika sredstava u 

Ulici Hasana Kikića broj 26 u Tuzli.  

 

III 

 

 Za izvršenje ove Odluke zadužuje se Služba za 

budžet i finansije koja će sredstva iz tačke I ove Odluke 
uplatiti na račun korisnika sredstava, otvoren kod Intesa 

SanPaolo Banke, broj 1543019925393676.  

 

IV 

 Odluka stupa na snagu danom objavljivanja u 

„Službenom glasniku Grada Tuzla“. 

 

GRAD TUZLA             V.D. GRADONAČELNIKA 

Gradonačelnik 

Broj: 02/11-A-000838-2023             Zijad Lugavić 

10. januar 2023. godine  

9 
Na osnovu člana 41. Statuta Grada Tuzla 

(„Službeni glasnik Grada Tuzla“, broj: 6/21), člana 18. 
Odluke o uslovima, kriterijima i postupku dodjele sredstava 

za sufinansiranje mjera smanjenja aerozagađenja na 

području grada Tuzle („Službeni glasnik Grada Tuzla“, 

broj: 2/20 i 6/20), člana 32. Odluke o izvršavanju Budžeta 

Grada Tuzla za 2023. godinu, broj: 01/11-A-21813-2022 od 

22.12.2022. godine, a na prijedlog Službe za komunalne 

poslove, izgradnju i poslove mjesnih zajednica, broj: 05/22-

19-24/23 od 09.01.2023. godine, Gradonačelnik Grada 

Tuzla donosi:  

 

 

ODLUKU 

o dodjeli sredstava za sufinansiranje mjere smanjenja 

aerozagađenja „utopljavanje“ objekta radi smanjenja 

toplinskih gubitaka, odnosno nabavka i ugradnja 

materijala za izolaciju vanjskih zidova i tavanice 

objekta, kao i nabavka i ugradnja vanjske stolarije 

 

I 

 

 Odobrava se izdvajanje novčanih sredstava iz 

Budžeta Grada Tuzla za 2023. godinu, sa pozicije 

„Grantovi za projekte energijske efikasnosti“ za 
sufinansiranje mjere smanjenja aerozagađenja 

„utopljavanje“ objekta radi smanjenja toplinskih gubitaka, 

odnosno nabavka i ugradnja materijala za izolaciju vanjskih 

zidova i tavanice objekta, kao i nabavka  i ugradnja vanjske 

stolarije u individualnim stambenim objektima sljedećih 

korisnika sredstava i u sljedećim iznosima: 

1. Draganović Jasminka, 4. aprila broj 68 u Tuzli, u 

ukupnom iznosu od 5.000,00 KM 

(broj računa: 1613000033314802, otvoren kod 

Raiffeisen Bank) 

2. Trle Jasmin, Požarnica bb u Tuzli, u ukupnom 

iznosu od 5.000,00 KM 
(broj računa: 1613000012203528, otvoren kod 

Raiffeisen Bank). 

 

II 

 

 Za izvršenje ove Odluke zadužuje se Služba za 

budžet i finansije koja će sredstva iz tačke I ove Odluke 

uplatiti na račune korisnika sredstava navedene u tački I ove 

Odluke.  

 

III 

 

 Odluka stupa na snagu danom objavljivanja u 

„Službenom glasniku Grada Tuzla“. 

 

GRAD TUZLA             V.D. GRADONAČELNIKA 

Gradonačelnik 

Broj: 02/11-A-000839-2023             Zijad Lugavić 

10. januar 2023. godine  

S  A  D  R  Ž  A  J 

„Službenog glasnika Grada Tuzla“, broj 1/23  

 
 
 
 
 
 
 
 
 
 
 
 
 
 
 
 
 
 

 
 

   

 
 
 
I AKTI GRADSKOG VIJEĆA TUZLA 
 
1. Odluka o davanju saglasnosti na prijedlog 
tehničkog rješenja rekonstrukcije magistralnog 
vrelovoda kao dijela sistema daljinskog grijanja 
Grada Tuzle 
2. Odluka o provođenju Zoning plana zona 
rekreacije “Stara Majevica“ i “Zeleni kamen“ u 
Tuzli 
3. Odluka o usvajanju Zoning plana zona rekreacije 
“Stara Majevica“ i “Zeleni kamen“ u Tuzli 

4. Odluka o dopuni Odluke o davanju u zakup 
poslovnih zgrada, poslovnih prostorija i garaža 
5. Rješenje o razrješenju člana Komisije za mlade, 
obrazovanje i sport Gradskog vijeća Grada Tuzla 
6. Rješenje o izboru člana Komisije za mlade, 
obrazovanje i sport Gradskog vijeća Grada Tuzla 
7. Rješenje o razrješenju člana Savjeta Mjesne 
zajednice Dragunja 
8. Rješenje o izboru člana Savjeta Mjesne zajednice 
Dragunja 

 
 
I I  AKTI GRADONAČELNIKA GRADA TUZLA 
 
1. Odluka o usmjeravanju neplaniranih vlastitih 
sredstava u Budžet Grada Tuzla za 2023. godinu 
(broj:  02-11-A-920-2023/MS)                                                    
2. Odluka o usmjeravanju neplaniranih vlastitih 
sredstava u Budžet Grada Tuzla za 2023. godinu 
(broj:  02-11-A-1147-2023/MS)                                                    
3. Odluka o usmjeravanju neplaniranih vlastitih 
sredstava u Budžet Grada Tuzla za 2023. godinu 
(broj:02-11-A-1144-2023/MS)                                                                                                                  
4. Odluka o izdvajanju sredstava iz «Tekuće 
rezerve» Budžeta Grada Tuzle za 2022. godinu za 
Udruženje „Zemlja djece u BiH“ 
5. Odluka o izdvajanju sredstava iz «Tekuće 
rezerve» Budžeta Grada Tuzle za 2022. godinu za 
Općinu Bužim 
 
 
 
 

6. Odluka o izdvajanju sredstava iz «Tekuće 
rezerve» Budžeta Grada Tuzle za 2022. godinu za 
Grad Cazin 
7. Odluka o izdvajanju sredstava iz «Tekuće 
rezerve» Budžeta Grada Tuzle za 2022. godinu za 
Općinu Sanski Most 
8. Odluka o dodjeli sredstava za sufinansiranje 
mjere smanjenja aerozagađenja „nabavka i ugradnja 
kompaktnih toplinskih podstanica - KTP“ 
9. Odluka o dodjeli sredstava za sufinansiranje 
mjere smanjenja aerozagađenja „utopljavanje“ 
objekta radi smanjenja toplinskih gubitaka, odnosno 
nabavka i ugradnja materijala za izolaciju vanjskih 
zidova i tavanice objekta, kao i nabavka i ugradnja 
vanjske stolarije 

9

9

9

9

11

